
P E L E G R I N O A K  

beren Donostiara etorreran egiñ ta ondoren Santiago-ra promesa 

1850-garren urteko iñauterian 

Zortzikoa 

Erromatikan bueltan 
Orain da bi urte 
Donostian egona 
Ez genduen kalte: 
Ez ere ibillia 
Emen atez ate, 
Beron limosna onez 
Bete giñan arte. 

Aitortu genioten 
Orduko kantetan, 
Gure bizi modua 
Neke ta penetan: 
Guztiz urrikaria 
Ordu guztietan, 
Erromerietako 
Bide luzietan. 

Dira gure naigabe 
Arrezkerokoak, 
Sinistatu eziñak 
Negargarrizkoak: 

Urrikari gogorrak 
Neke bidekoak, 
Trabajuak aundiak 
Kabu bagekoak. 

Eun legua bide 
Santiagotikan, 
Euri, elur, jelakin 
Beti bustirikan: 
Legorpe bat eziñik 
Otzak ikaretan, 
Ala egin zaizkigu 
Zauriak oñetan. 

Pena obek guztiak 
Igaro ondoan, 
Arkitzen gera kale 
Donostiakoan: 
Aldi lenagokoak 
Dauzkagu gogoan 

Eta fede aundia 

Jende bertakoan. 

Esperanza onekin 
Degu barren poza 
Urrikituko dala 
Erriko bakoitza: 

Jaunak degiotela 
Bigundu biotza 
Au da pelegrinoak 
Degun konfianza. 

Erroparik charrena 
Zoko-baztertua, 
Zernai janari gauza 
Naiz eratekoa; 
Beron karidadea 
Borondatezkoa 
Da pelegrinoaren 
Eskea gaurkoa. 

Legorpe bat edozeiñ 
Degu ostatua, 
Gure gorputza dago 
Guztira oitua: 
Degun oirik onena 
Da lasto chetua, 
Oraindik obiago 
Berotzeko sua. 

Eskeintzen diotegu 
Zortziko berria, 
Gaur bertan Donostian 
Gerok ipiñia: 
Chanpon bana bakoitza 
Berontzat guztia 
Ez deritzagu dala 
Gauza garestia. 

Amargarren berso au 
Da azkenekoa, 
Agur bada jende on 
Donostiakoa: 
Artu gure oroipen 
Biotz barrengoa 
Oraiñ eta beñere 
Ez aztutzekoa. 

